
GJYKATA KUSHTETUESE
YCTABHI1 CY,U

CONSTITUTIONAL COURT

Prishtine, me 21 dhjetor 2018
Nr. ref.:RK 1306/18

VENDIM PER REFUZIM TE KERKESES

ne

rastin nr. KI89/18

Parashtrues

Agim Jashari

Vleresim i kushtetutshmerise se aktit te paspecifikuar te autoritetit
puhlik

GJYKATA KUSHTETUESE E REPUBLlKES sit KOSOvES

e perbere nga:

Arta Rama-Hajrizi, kryetare
Bajram Ljatifi, zevendeskryetar
Bekim Sejdiu, gjyqtar
Selvete Gerxhaliu- Krasniqi, gjyqtare
Gresa Caka-Nimani, gjyqtare
Safet Hoxha, gjyqtar
Radomir Laban, gjyqtar
Remzije Istrefi-Peci, gjyqtare dhe
Nexhmi Rexhepi, gjyqtar

Parashtruesiikerkeses

1. Kerkesa eshte parashtruar nga Agim Jashari, me vendbanim ne Prishtine Cne
tekstin e metejme: parashtruesi i kerkeses).



Vendimi i kontestuar

2. Parashtruesi i kerkeses nuk konteston asnje akt konkret te ndonje autoriteti
publik.

Objekti i ~eshtjes

3. Objekt i c;eshtjes eshte vleresimi I kushtetutshmerise se akteve te
paspecifikuara te autoriteteve publike.

4. Parashtruesi i kerkeses nuk ka qartesuar saktesisht se cilat te drejta dhe liri
themelore te garantuara me Kushtetuten e Republikes se Kosoves (ne tekstin e
metejme: Kushtetuta) pretendon se i jane cenuar permes ndonje akti te nje
autoriteti publik.

Baza juridike

5. Kerkesa bazohet ne paragrafet 1 dhe 7, te nenit 113te Kushtetutes, ne nenet 22
[Procedimi i kerkeses] e 47 [Kerkesa Individuale] te Ligjit per Gjykaten
Kushtetuese te Republikes se Kosoves, nr. 03/L-121 (ne tekstin e metejme:
Ligji) dhe ne rregullin 32 [Parashtrimi i kerkesave dhe pergjigjeve] e 35
[Terheqja, hedhja poshte dhe refuzimi i kerkeses] te Rregullores se punes se
Gjykates Kushtetuese te Republikes se Kosoves (ne tekstin e metejme:
Rregullorja e punes).

6. Me 31 maj 2018, Gjykata Kushtetuese e Republikes se Kosoves (ne tekstin e
metejme: Gjykata), miratoi ne seancen administrative plotesim-ndryshimin e
Rregullores se punes, e cila u publikua ne Gazeten Zyrtare te Republikes se
Kosoves me 21 qershor 2018 dhe hyri ne fuqi 15 (pesembedhjete) dite pas
publikimit te saj. Rrjedhimisht, gjate shqyrtimit te kerkeses, Gjykata i referohet
dispozitave juridike te rregullores se re ne fuqi.

Procedura ne Gjykate

7. Me 28 qershor 2018, parashtruesi i kerkeses parashtroi kerkesen ne Gjykate.

8. Me 29 qershor 2018, parashtruesi i kerkeses dorezoi nje dokument shtese.

9. Me 9 gusht 2018, Presidenti i Republikes se Kosoves emeroi gjyqtaret e rinj:
Bajram Ljatifi, Safet Hoxha, Radomir Laban, Remzije Istrefi-Peci dhe Nexhmi
Rexhepi.

10. Me 16 gusht 2018, Kryetarja e Gjykates caktoi gjyqtaren Gresa Caka-Nimani
gjyqtare raportuese. Te njejten dite, Kryetarja caktoi Kolegjin shqyrtues, te
perbere nga gjyqtaret: Arta Rama-Hajrizi (kryesuese), Safet Hoxha dhe
Remzije Istrefi-Peci.

11. Me 30 gusht 2018, Gjykata njoftoi parashtruesin per regjistrimin e kerkeses
dhe i kerkoi qe: a) te specifikoje aktet e autoriteteve publike te cilat i konteston;
b) te qartesoje saktesisht pretendimet e tij per shkelje te te drejtave dhe Iirive

themelore te garantuara me Kushtetute; dhe c) t'i dorezoje kopjet e
dokumenteve dhe informatave tjera qe mbeshtesin pretendimet e tij.

12. Me 22 tetor 2018, Gjykata i dergoi serish shkrese parashtruesit te kerkeses dhe
kerkoi nga ai qe informatat dhe dokumentet e kerkuara me shkresen e 30
gushtit 2018, t'i dorezoje ne Gjykate brenda 7 (shtate) ditesh. Shkresen e
Gjykates, parashtruesi i kerkeses e kishte pranuar me 25 tetor 2018.
Parashtruesi i kerkeses nuk i eshte pergjigjur kerkeses se Gjykates.

13. Me 27 nentor 2018, KoIegji shqyrtues shqyrtoi raportin e gjyqtares raportuese
dhe njezeri i rekomandoi Gjykates qe te refuzoje kerkesen me procedure te
shkurter.

Permbledhja e fakteve te rastit

14. Parashtruesi i kerkeses pohon se eshte "i kercenuar nga AKJ [shenim i
Gjykates: Agjencia Kosovare e Inteligjences] dhe Policia e Kosoves". Ai
gjithashtu pohon se eshte vazhdimisht i ndjekur dhe kercenuar nga persona te
panjohur. Kerkeses ia ka bashkengjitur nje dokument te titulluar "Aktakuze
kunder AKJ-se dhe Policise se Kosoves".

15. Gjithashtu, ne dokumentin shtese te dorezuar ne Gjykate me 29 qershor 2018,
parashtruesi i kerkeses thekson se pasi ka dorezuar "ne Gjykaten Kushtetuese
aktakuzen ndaj AKJ-se dhe Policise se Kosoves, kur jam dal nga Gjykata
Kushtetuese me 28. 06.2018 rreth ores 14.45-15.20 [nje] person ipanjohur
me kercenon me vdekje [...]".

Pretendimet e parashtruesit te kerkeses

16. Parashtruesi i kerkeses nuk ka kontestuar asnje akt konkret te ndonje autoriteti
publik dhe nuk ka qartesuar saktesisht se cHat te drejta dhe liri themelore te
garantuara me Kushtetute pretendon se i jane cenuar permes ndonje akti te nje
autoriteti publik.

17. Parashtruesi i kerkeses i eshte drejtuar Gjykates me nje "Aktakuze kunder
AKJ-se dhe Policise se Kosoves", duke pretenduar se ai vazhdimisht eshte i
kercenuar me vdekje nga zyrtaret e institucioneve te cekura me Iart.

18. Ne fund, parashtruesi i kerkeses i drejtohet Gjykates, duke pohuar se: "kerkoj
te jem i lire si gjithe njerezimi".

Pranueshmeria e kerkeses

19. Gjykata fillimisht shqyrton nese parashtruesi i kerkeses i ka permbushur
kriteret e pranueshmerise, te parapara me Kushtetute dhe te specifikuara me
tej me Ligj dhe me Rregullore te punes.

20. Ne kete drejtim, Gjykata iu referohet paragrafeve 1 dhe 7, te nenit 113 te
Kushtetutes, te cilet percaktojne:

"(1) Gjykata Kushtetuese vendos vetem per rastet e ngritura para gjykates
ne menyre ligjore nga pala e autorizuar".

[ ...J

(7) Individet jane te autorizuar te ngrene shkeljet nga autoritetet publike
te te drejtave dhe lirive te tyre individuale, te garantuara me Kushtetute,
mirepo vetem pasi te kene shteruar te gjitha mjetet juridike te percaktuara
me ligj".

21. Ne vazhdim, Gjykata gjithashtu i referohet kritereve te pranueshmerise, siC;
percaktohen me Ligj. Ne lidhje me kete, Gjykata se pari i referohet nenit 47
[Kerkesa individuaIe] dhe nenit 48 [Saktesimi i kerkeses] te Ligjit, te cilet
percaktojne:

Neni47
[Kerkesa individuaIe]

"1. 9do individ ka te drejte te kerkoje nga Gjykata Kushtetuese mbrojtje
juridike ne rast se pretendon se te drejtat dhe lirite e tij individuale te
garantuara me Kushtetute jane shkelur nga ndonje autoritet publik".

(...).
Neni48

[Saktesimi i kerkeses]

"Parashtruesi i kerkeses ka per detyre qe ne kerkesen e tij te qartesoj
saktesisht se cilat te drejta dhe liri pretendon se ijane cenuar dhe cili eshte
akti konkret iautoritetit publik te cilinparashtruesi deshiron ta kontestoj".

22. Ne vIeresimin nese parashtruesi i kerkeses i ploteson kriteret kushtetuese dhe
Iigjore per vIeresimin e kushtetutshmerise se kerkeses se tij, Gjykata rikujton
se ne baze te nenit 113te Kushtetutes, individet jane te autorizuar te ngrene ne
Gjykate shkeIjet e pretenduara te te drejtave dhe Iirive themelore te garantuara
me Kushtetute nga "autoritetet pub like", pasi te kene shteruar mjetet juridike
te percaktuara me ligj. I njejti kriter eshte po ashtu i percaktuar ne nenin 47 te
Ligjit. Ne rrethanat e rastit konkret, Gjykata veren qe parashtruesi i kerkeses
nuk konteston asnje akt te nje autoriteti publik qe mund te kete rezultuar ne
shkeIjen e te drejtave dhe Iirive themelore te tij.

23. Per me teper, neni 48 i Ligjit specifikisht detyron parashtruesit e kerkesave qe
te qartesojne saktesisht aktin konkret te autoritetit publik te cHin e
kontestojne. I njejti nen, gjithashtu i detyron parashtruesit e kerkeses qe te
qartesojne saktesisht se cHat te drejta dhe liri themelore pretendojne te jene
cenuar.

24. Ne rrethanat e rastit e konkret, parashtruesi i kerkeses: a) as nuk ka specifikuar
aktin e autoritetit publik te cHin e konteston dhe b) as nuk ka qartesuar
saktesisht se cilat te drejta dhe liri pretendon t'i jene cenuar nga ky akt.

Rrjedhimisht, kerkesa e parashtruesit te kerkeses nuk i ploteson kriteret e
pranueshmerise te percaktuara me Kushtetute dhe Ligj.

25. Ne raste te tilla, te kerkesave te pakompletuara, e te cilat si te tiIla rezultojne ne
mospermbushjen e kritereve kushtetuese dhe ligjore te pranueshmerise, Ligji
dhe Rregullorja e punes percaktojne proceduren qe duhet ndjekur nga Gjykata
ne menyre qe parashtruesit te kerkeses t'i jepet mundesi per te kompletuar dhe
plotesuar kerkesen e tij. Ne kete aspekt, Gjykata rikujton paragrafin 4, te nenit
22 [Procedimi i kerkeses] te Ligjit dhe pikat (e) dhe (h) te paragrafit (2) te
rregullit 32 [Parashtrimi i kerkesave dhe i pergjigjeve] te Rregullores se punes,
te cilet percaktojne:

Neni22
[Procedimi i kerkeses]

"[. ..]
4. Nese kerkesa [...J nuk eshte e [ ...J kompletuar, gjyqtari raportues njofton
palet apo pjesemarresit perkates per kete dhe ia cakton nje a/at prej jo me
shume se 15 (pesembedhjete) diteve per te [...J plotesuar kerkesen [...J"

[ ...J.

Rregulli 32
[Parashtrimi i kerkesave dhe i pergjigjeve]

"32 (2) Kerkesa, po ashtu, duhet te permbaje edhe:

[ ...J
(e) mbrojtjenjuridike te kerkuar;

[ ...J
(h) informacionet dhe dokumentacionin mbeshtetes;
[ ...J

26. Ne kete aspekt, Gjykata rikujton se kerkesen e parashtruesit te kerkeses e
kishte pranuar me 28 qershor 2018. Duke marre parasysh qe kerkesa nuk ishte
e kompletuar, me 30 gusht 2018, ne pajtim me paragrafin 4, te nenit 22 te
Ligjit, Gjykata i kerkoi parashtruesit te kerkeses qe te plotesoje kerkesen e tij,
duke: a) specifikuar aktet e autoriteteve publike te cilat i konteston; b)
qartesuar saktesisht pretendimet e tij per shkelje te te drejtave dhe lirive
themelore te garantuara me Kushtetute; dhe c) dorezuar kopjet e dokumenteve
dhe informatave tjera qe mbeshtesin pretendimet e tij.

27. Me 22 tetor 2018, Gjykata i dergoi serish shkrese parashtruesit te kerkeses dhe
kerkoi nga ai qe informatat dhe dokumentet e kerkuara me shkresen e 30
gushtit 2018, t'i dorezoje ne Gjykate brenda 7 (shtate) ditesh. Shkresen e
Gjykates, parashtruesi i kerkeses e kishte pranuar me 25 tetor 2018.
Megjithate, Gjykata veren se parashtruesi i kerkeses nuk i eshte pergjigjur
kerkeses se Gjykates per sqarimin dhe plotesimin e kerkeses.

28. Ne kete aspekt, dhe duke marre parasysh qe kerkesa e parashtruesit te kerkeses
si<;eshte dorezuar ne Gjykate, nuk i ploteson kriteret e pranueshmerise te

percaktuara me Kushtetute dhe Ligj, dhe gjithashtu perkunder kerkeses se
Gjykates, parashtruesi i kerkeses nuk ka plotesuar apo qartesuar kerkesen e tij,
Gjykata ne baze te Rregullores se saj te punes, mund te refuzoje kerkesen me
procedure te shkurter. Ne kete aspekt, Gjykata i referohet rregullit 35 te
Rregullores, i cili percakton si ne vijim:

Rregulli 35
[Terheqja, hedhja poshte dhe refuzimi i kerkeses]

"35 (5) Gjykata mund te vendose te reJuzoje nje kerkese me procedure te
shkurter ne qofte se kerkesa eshte e paplote ose e paqarte perkunder
kerkesave te Gjykates ndaj pales qe te plotesojne apo qartesojne kerkesen,
[ ...J".

29. Gjykata rikujton se barra per te ndertuar, sqaruar dhe plotesuar kerkesen bie
mbi parashtruesit e kerkeses, te cilet kane interes te drejtperdrejte ne menyre
qe pohimet dhe pretendimet e tyre te adresohen ne menyre efektive nga
Gjykata. Ne rastet kur parashtruesit e kerkeses nuk i pergjigjen kerkeses se
Gjykates per qartesimin dhe plotesimin e kerkeses, Gjykata, i deklaron keto
kerkesa si te paqarta dhe jo te plota, dhe si rezultat nuk i shqyrton pretendimet
e parashtruesit te kerkeses. (Shih rastin KI48/17, Sladana Radojkovic-
Marinkovic, Gjykata Kushtetuese, Vendim per refuzimin e kerkeses, i 4
dhjetorit 2017, paragrafi 21).

30. Andaj, Gjykata konsideron se kerkesa e parashtruesit te kerkeses, nuk i
permbush kriteret procedurale per shqyrtim te metejme, per shkak te
moskompletimit te saj me dokumentacion mbeshtetes, ashtu siC;eshte kerkuar
nga Gjykata, bazuar ne nenin 22-4 te Ligjit dhe me rregullin 32 (2) (h) te
Rregullores se punes.

31. Prandaj, Gjykata konform nenit 113.7 te Kushtetutes, nenit 47 dhe 48 te Ligjit
dhe rregullit 35 (5) te Rregullores se punes konkludon se kerkesa duhet te
refuzohet.

PER KETO ARSYE

Gjykata Kushtetuese, ne pajtim me nenin 113.7 te Kushtetutes, ne nenet 47 dhe 48 te
Ligjit dhe ne pajtim me rregullin 35 (5) te Rregullores se punes, me 27 nentor 2018,
nJezen

VENDOS

I. TE REFUZOJE kerkesen;

II. T'UA KUMTOJE kete vendim paleve;

III. TE PUBLIKOJE kete vendim ne Gazeten Zyrtare, ne pajtim me nenin
20-4 te Ligjit;

IV. Kyvendim hyn ne fuqi menjehere.

Gjyqtarja raportuese

~t0(~~cvM'rm7 Gresa Caka-Nimani

